
KUNDTSCHAFTSAUFNAHME UEBER DIE GEWICHTSTEINE DES MUELLERS ZU

VILLMERGEN, ULRICH'[MEYER, '-'GEN ] i-RONI

"Zuo Müssen seige hiemit , das uff begehren unndt fründtliches anwerben der

. . . Herren Peter [I . J Bluomers  des Raths zue Glarus , deren Zyt Landt-

vogt der Freyen Embteren , undt Herr Landtschryber [der Freien Aemter ] Beat

Jacob [I . ] Zurlauben , vor dem . . . Ulrichen Honegger  alt Schult-

heissen undt Stathauptman zue Bremgarten , Friderich Eberhart,  als ge-

schwomer Sinner undt Fechter daselbsten , by gewöhnlicher ansinnung synes

Eydts bekent undt gret , das vor ungefar Fünff Wuchen er dem Uli Roni , Müller

zu Villmergen ein Neüw gemacht undt förmlich beschlagnes Viertel gefochten



habe , welches da allendtkhlichen Recht undt ohne Fehlen seige.

Für das ander so nechst verschonen Mitwuchen Achtag gsyn 3 bringe Hans Koch

der Schlosser alhie [ in Bremgarten ] Jme vemers Ein Viertel sambt Einem Vier¬

ling undt Einem Jmmi zue synem Huss auch bemelten Uli Ronis des Müllers zu

Villmergen gsyn seige , Mit begehren das er Jme disere Mäss auch von Neüwem

bsichtigen undt Fechten söllte . Undt als do nun er Eberhart dieselbigen undt

Je Eines nach dem anderen Jn die Prob gnommen , auch selbige gethrülich (wie

dan Jme wegen synes hierüber gethonen Eydts obligt ) abgmässen undt gfochten,

habe er funden dass das Viertel umb Ein Handtvol zue klein , der Vierling undt

Jmmi aber , als beide zuesammen hingegen auch umb Ein Handtvol zue gross gsyn

seigindt . Welchen er Eberhart beidersyts , do er den Mangel gsehen , Jnwendig

an dem Klotzen (wie mans heist ) gholffen , dass sie also widerumb Jn Jhr guete

Prob körnen , habe auch denselbigen nach gebruch widerumb von Neüwem das B an-

brendt undt Förmlich bezeichnet . Anderst Jme diser sach und begebenheit nit

zue wüssen . Bschehen undt mit undergesezter Sübsignation zur Zügkhnus be-

krefftiget . . .

Niclaus B u o c h e r

Statschryber Z ' Bremgarten"

-  Blatt 91 V und 92 r  leerOriginal AH 81 , 91 - 92

